
Punkt Sammisaq: Ingerlatsivimmiit saqqummiineq

<p>Ataatsimiititami ataatsimiinneq aallartitsinnagu Ingerlatsivimmiit saqqummiisoqassaaq.</p> <p>Saqqummiineq
aallartissaaq nal. 13.00 Ataatsimiinneq aallartissaaq nal. 14:00</p>

Beslutning

Saqqummiineq tullissaani ataatsimiinnissamut nuunneqarpoq.



Punkt 0: Saqqaa

<p>Ilaasortat:</p> <p>Malene Lynge (IA), formand</p> <p>Justus Hansen (D)</p> <p>Harald Bianco (IA)</p>
<p>Mala H&oslash;y- K&uacute;ko (A)</p> <p>Laura Ta&uacute;n&acirc;jik (S)</p>

Beslutning

Ilaanngitsut:

Malene Lynge

Aggersakkat:

Inge Olsvig Brandt.



Punkt 1: Oqaluuserisassat akuerineqarnerat

Beslutning

Oqaluuserisassat akuerineqarput.



Punkt 2: Nalunaarutit

<p>2A Siulittaasumik nalunaarutit</p> <p>2B Ingerlatsivimmiit nalunaarutit</p>

Beslutning

2A. Siulittaasumit

Siulittaasoq ataatsimiinnermut ilaasinnaanngilaq, angalanermi pinartumik pisoqarsimanera, taassumalu kinguneratigut
kingusinnerusukkut tikittussanngorsimanera pissutaalluni.

2B. Ingerlatsivimmit

Pisortap nalunaarutigaa Danmarkimut aallangajalernini tassani ataatsimiinnerit assigiinngitsut ingerlatissallugit, ass.
fjernvarme pillugu, Kangilinnguit, Nuup eqqaani Qeqertani umiatsialerivissallu pillugit ataatsimeeqateqartassalluni.



Punkt 3: Ilisimatitsissutit

<p>Soqanngilaq.</p>



Punkt 4: Aalajangiiffigisassat

<p>Soqanngilaq.</p>



Punkt 5: Suliassat Aningaasaqarnermut ataatsimiititami aamma
Kommunalbestyrelsimi aalajangiiffigisassat



Punkt 05A: Kommuunimut pilersaarummut tapiliussat 4B4-1 aamma 4E1-1

Beslutning

Inassuteqaatit akuerineqarput.

Bilag

Bilag 1_behandling høringssvar_KAL.pdf

Bilag2_høringssvar4B4-1_4E1-1.pdf

Bilag 3 Kommuneplantillæg_4B4-1-4E1-1_m_bilag_KAL_reduceret.pdf



05A Kommunimut pilersaarummut tapiliussat 4B4-1 aamma 4E1-1 
inaarutaasumik akuersissutigineqarnerat, Qaartiterutissaasivik aamma 
pisortat toqqorsiviat 

Aalajangiiffigisassaq
J.nr.: 16.03.01.01
Sagsnummer: 16.03.01.01-P16-3-17
Sanarfinermut Avatangiisinullu Ingerlatsivik – pisortaq Mike J. Kristiansen/mikr

Suliassamik eqikkaaneq
Sanarfinermut Avatangiisinullu Ingerlatsiviup Kommunimut pilersaarummut tapiliussat 4B4-1 
aamma 4E1-1, Qaartiterutissaasivik aamma pisortat toqqorsiviat inaarutaasumik 
akuersissutigisassanngorlugit matumuuna saqqummiuppai.
Kommunimut pilersaarummut tapiliussat immikkoortup ilaani 4B4-mi 
inuussutissarsiuteqarfeqarnissamut umiarsualiveqarnissamullu aamma immikkoortup ilaani 4E1-
imi qaartiterutaasiveqarnissamut periarfissiipput.

Kommunimut pilersaarummut tapiliussatut siunnersuut piffissami januaarip 1-ianniit 2017 marsip 
29-annut 2017 tamanut tusarniutigineqarpoq, tusarniaanerullu ingerlanerani akerliliissutit tallimat 
tiguneqarput.

Inassuteqaat
Sanarfinermut Avatangiisinullu Ingerlatsiviup Sanarfinermut Avatangiisinullu Ataatsimiititamut 
inassuteqaatigaa: 

Kommunimut pilersaarummut tapiliussat 4B4-1 aamma 4E1-1, Qaartiterutissaasivik -
aamma pisortat toqqorsiviat Sanarfinermut Avatangiisinullu Ataatsimiititamit 
inaarutaasumik akuersissutigineqassasut. 
Kommunimut pilersaarummut tapiliussaq Sanarfinermut Avatangiisinullu-
Ataatsimiititamit akuersissutigisaq, Aningaasaqarnermut Inuussutissarsiornermullu 
Ataatsimiititamut Kommunalbestyrelsimullu akuerisassanngorlugu 
ingerlatinneqassasoq, 

Suliassamik saqqummiussineq
Sanarfinermut Avatangiisinullu Ingerlatsiviup Kommunimut pilersaarummut tapiliussat 4B4-1 
aamma 4E1-1, Qaartiterutissaasivik aamma pisortat toqqorsiviat inaarutaasumik 
akuersissutigisassanngorlugit matumuuna saqqummiuppai.

Kommunimut pilersaarummut tapiliussat immikkoortup ilaani 4B4-mi 
inuussutissarsiuteqarfeqarnissamut umiarsualiveqarnissamullu aamma immikkoortup ilaani 4E1-
imi qaartiterutaasiveqarnissamut periarfissiipput.  Immikkoortup ilaani 4B4-mi aamma 4E1-imi 
nutaamik killeqarfilersuinermut atatillugu immikkoortup ilaa 4D8 atorunnaarsinneqarpoq, tassani 
nunaminertaq immikkoortup ilaanut 4B4-mut, 4D2-mut aamma 4D9-mut agguarneqarpoq. 
Sumiiffimmi sukisaarsarfittut aqqutit aammalu pilersaaruteqarfiusumi kikkunnulluunniit biiliinut 
inissiisarfissiat kommunimut pilersaarummut tapiliussami eqqarsaatigineqarnikuupput, taamaalilluni 
Nuup timaani sukisaarsaarfeqarnissaa qulakkeerneqassalluni.

Kommunimut pilersaarummut tapiliussatut siunnersuut piffissami januaarip 1-ianniit 2017 marsip 
29-annut 2017 tamanut tusarniutigineqarpoq, tusarniaanerullu ingerlanerani akerliliissutit tallimat 
tiguneqarput.



Tusarniummut akissut ingerlatsivimmilu suliamik suliaqarneq ilanngussaq 1-imi 
atuarneqarsinnaapput. Pilersaarutaavoq sisorartartut klubbiat NSP oqaloqatigereerneratigut , 
’timersornermi aqqutissatut iluarsisap’ saniatigut allamik sumiiffik aqqusaarlugu 
aqqutissaliortoqassasoq. Aammattaaq kommunimut pilersaarummut tapiliussaq 4C2-mi 
pioreersumi isertitsivissap nalaani ”timersornermi aqqutissatut iluarsisamik” aamma 
”qamuteralannut” aqqutissamik naleqqussaalluni kattunneqassaaq. Qaartiterutissaasiviup eqqaa 
isumannaallisaanermut killigititaq annertusineqarpoq, taamaalillunilu qaartiterutissat annertunerit 
toqqorsivimmiitinneqarnissaat periarfissaalissalluni. Qaartiterutissaasivimmut tunngatillugu 
kommunimut pilersaarummut tapiliussami oqaasertai annikitsunnguamik aaqqissuisoqarfimmit 
iluarsineqarput.

Kommunimut pilersaarummut tapiliussamut tunngatillugu isertitsivimmut ungasissutsimut 
piumasaqaatit, mittarfiup eqqaani killeqarfiit ataqqineqarput kiisalu qaartiterutissaasiviup eqqaani 
sillimaniarnermut killeqarfiit nassuiaasersorneqarreerput.

Aaqqiissutissatut siunnersuut  – suliatigut naliliineq                                                                            
Sanarfinermut Avatangiisinullu Ingerlatsiviup ataatsimiititamut innersuussutigaa, kommunip 
suliffeqarfiutaanut nutaamik inuussutissarsiorfiliornissaq pisariaqarmat qaartiterutissaasiviullu 
ataavartumik inissisimaffissaanut piumasaqaatit eqqortinneqarmata kommunimut pilersaarummut 
tapiliussaq akuersissutigineqassasoq. 

Aningaasaqarnikkut sulisoqarnikkullu naliliinerit
4E1-imi sumiiffimmik sanaartorfissagissaaneq illumik piginnittumit isumagineqassaaq, 
sanaartornerlu Kommuneqarfik Sermersuumut aningaasatigut kinguneqaataassanngilaq. 4B4-mi 
nunaminertat kommunip atugassai Kommuneqarfik Sermersuumit 
sanaartorfissagissarneqassapput. 

Inatsisitigut tunngavissaq allakkallu tunngaviusumik uppernarsaatitallit
Pilersaarusiorneq aamma nunaminertat atorneqartarneri pillugit Inatsisartut inatsisaat nr. 17, 17. 
november 2010-imeersoq (Pilersaarusiornermut inatsit).                                                                  
Kommunimut pilersaarut, sermersooq2028.gl

Ingerlariaqqinnissaq
Kommunimut pilersaarummut tapiliussaq kommunip nittartagaa, Nuuk Ugeavis aamma 
www.sermersooq2028.gl aqqutigalugit tamanut saqqummiunneqassaaq.  Tamatuma saniatigut 
ingerlatsiviup pilersaarut akuerisaq oqartussanut attuumassuteqartunut nassiutissavaa, 
Namminersorlutik Oqartussat nassiussivissatut allattorsimaffia innersuussutigalugu. 

Aningaasaqarnermut Allatseqarfimmit oqaaseqaatit
Aningaasaqarnermut immikkoortortaqarfik qulaani taakkartorneqartunut malunginiangaqanngilaq.

Oqaaseqaatigineqartut allat
Soqanngilaq.

Ilanngussaq

1. Ingerlatsiviup akerliliissutinik suliaqarnera
2. Akerliliissutit
3. Kommunimut pilersaarummut tapiliussaq inaarutaasoq

http://www.sermersooq2028.gl/


Punkt 05B: Kommuunimut pilersaarummut tapiliussat 1C1-1

Beslutning

Inassuteqaatit akuerineqarput.

Bilag

Bilag 1.docx

Bilag 2 KAL DK.pdf

Bilag 3 KAL.pdf



05B Siunnersuut uunga Kommunimut pilersaarummut tapiliussaq 1C6-
1, Entreprenørdalen, Nuuk

Til beslutning
J.nr.: 16.03.01.01
Sanarfinermut Avatangiisinullu Ingerlatsivik – pisortaq Mike J. Kristiansen/mjkr

Suliassamik eqikkaaneq 

Sanarfinermut Avatangiisinullu Ingerlatsiviup matumuuna Kommunimut pilersaarummut tapiliussaq 
1C6-1, Entreprenørdalen, Nuuk, pillugu siunnersuut akuersissutigisassanngorlugu 
saqqummiuppaa.

Siunnersuut naapertorlugu sanaartorfissat nutaat atuutilissapput immikkoortumi nunaminertat 
agguaateriikkat aallaavigalugit. Taamaattoqarneratigut nunaminertanik piginnittuutitat illunillu 
piginnittut pingasuniit tallimat tikillugit quleriilinnik inuussutissarsiornermut, kiffartuussinermut 
inissianullu atugassanik sanaartornissaannut periarfissiisoqassaaq. Aammattaaq 
illuaraliortoqarnissaanut, cafeliornissamut sukisaarsaartarfittullu atugassamik sanaartornissamut, 
assersuutigalugu immikkoortumut attuumassuteqartumik sineriakkut pisuinnaat aqqutaannik 
pilersitsinissamut periarfissiisoqassaaq.

Kommunimut pilersaarummut tapiliussassatut siunnersuut immikkoortumi suliaqareersuusut 
nunaminertanillu piginnittuutitaareersut angusaqarfiulluartussamik oqaloqatigiinnermik 
aallartiffioreersut suleqatigalugit suliarineqarpoq, siunissamilu periarfissaalersussat pillugit 
neriunaateqartumik naatsorsuuteqartoqarluni.

Pilersaarutip ataatsimoortereernerata kingorna immikkoortumi illoqarfiup ilaanik nutarsaanissaq 
pillugu kommunimut pilersaarummi aalajangersakkanut siunnersuut naapertuuppoq. 

Inassuteqaat
Sanarfinermut Avatangiisinullu Ingerlatsivimmit makku Sanarfinermut Avatangiisinullu 
Ataatsimiititamut inassuteqaatigineqarput:  

kommunimut pilersaarummut tapiliussaq 1C6-1, Entreprenørdalen, Nuuk pillugu -
siunnersuut, akuerineqassasoq
siunnersuut akuersissutigineqartoq Aningaasaqarnermut Ataatsimiititamut-
nassiunneqaqqullugu sapaatit-akunnerini arfineq-pingasuni tamanut 
tusarniaassutigineqarnissaanik siunertaqarluni.
Aningaasaqarnermut Ataatsimiititamit tamatuma kingorna suliaq-
Kommunalbestyrelsimut ilisimatitsissutitut ingerlateqqinneqassasoq.

Suliassamik saqqummiussineq  
Nuummi innuttaasut amerliartorneri inissaaleqinerlu pioreersoq naatsorsuutigalugit, inissatut 
periarfissat nutaat pisariaqartinneqaleraluttuinnarput inissiaqarfiillu illoqarfiup ilaattut pitsaassusillit 
tamatigoortut amigaataallutik. Pitsaasunik illoqarfiup immikkoortullit inissiaqarfillillu illoqarfimmik 
ineriartortitserusunneq kommunip Illuliortaatsimut politikkiani kommunalbestyrelsimit 2016-imi 
akuersissutigineqartumi ilaatinneqarpoq. 

Siunnersuummut uunga kommunimut pilersaarummut tapiliussaq immikkoortoq B-miit 
Entreprenørdalenimut (1B3 Nuukullak) nuunneqassaaq, inuussutissarsiuteqarnermi immikkoortoq, 
immikkoortoq C, pilersaarusiornermut immikkoortumi sanaartorfissaqalernissaanik 



periarfissiisoqassaaq, taamaaliornikkut inuussutissarsiuteqarnerit, pisiniarfiit, allaffeqarfiit kiisalu 
immikkoortup qeqqani najugaqarnissamut periarfissaqarfiit mingutsitsiffiunngitsut 
pilersinnissaannut periarfissaqalerluni. Inuussutissarsiuteqarnermi atortut "oqimaannerit" ullumikkut 
immikkoortumiitinneqartut, inuussutissarsiuteqarfiup suliarineqarneranut illoqarfiullu ilaani 
inuussutissarsiuteqarfiit pilersinneqarnerinut pilersaarutitigut ilaatinneqarput. Suliat pioreersut 
taamaatsillugit ingerlatiinnarneqarnissaat erseqqissassallugu pingaaruteqarpoq pilersaarullu 
nutaaq naapertorlugu piffissap ingerlanerani periarfissanik nutaanik ammaassissaaq.

Kommunimut pilersaarummut tapiliussassatut siunnersuut naapertorlugu, immikkoortumi 
nunaminertatut agguaanneqareersut tunngavigalugit sanaartorfissatut suliarineqartuni pingasuniit 
tallimat tikillugit quleriilinnik sanaartortoqarnissaa periarfissaalissaaq. Pilersaarut naapertorlugu 
sanaartorfissat arlariit ataatsimoortinneqalersinnaapput sanaartornissamullu taamaalilluni 
nunaminertaq anginerusoq atorneqarsinnaalissaaq. Inissiat portussusaat Jagtvejimi illut portusuut 
eqqaanit quleriit tallimanit appariartussapput, immikkoortumilu quassukkap akornanni quleriit 
sisamat, taava kangerluup tungaanut quleriit pingasut. Sanaartorfiusussap ilusaatigut 
immikkoortup qeqqani atortuuteqarnissaa qulakkeerneqassaaq, tassa inip nalaani inissianilu 
quleriinni. Illuliat illuliortaatsimik silataasalu suliarineqarnerisigut, illoqarfiup ilaatut 
sanaartorneqarnissaat pingaartinneqassaaq taamaalilluni illoqarfiup ilaani 
misigisaqarfiulluartussatut ingerlaarfigineqarnissaa siunertarineqassalluni.

Kommunimut pilersaarummut tapiliussassatut siunnersuutip suliarineqarneranut atatillugu, 12. 
januaari 2017-imi illoqarfimmik inerisaanermut immikkoortortaq workshoppertitsivoq, tassanilu 
soqutiginnittut 25-t missaanniittut takkupput, aamma nunaminertanik atugassinneqarsimasut 
immikkoortullu ilaani illunik piginnittut aggersarneqarsimallutik. Aammattaaq workshoppernermi 
soqutigisaqaqatigiit suleqatigiissitaliortinneqarput taakkulu kingorna ataatsimeeqatigineqarlutik. 
Ataatsimiinnerni taakkunani marlunni, pilersaarutissatut siunnersuutip tunngavia illoqarfimmik 
inerisaanermut immikkoortortamit saqqummiunneqarpoq sanaartugassatullu periarfissat 
siunnersuutissatut oqallisigineqarlutik, taakkulu pitsaasumik qisuariarfigineqarput.   

Pilersaarutissatut siunnersuummi qaartiterinermi toqqorsivittut atorsimasup eqqaa immikkoortoq 
ilaatinneqarpoq taamaalillunilu sinerissamut qanittumi illoqarfiup ilaa sukisaarsarfittalik 
pilersinneqarsinnaanngorluni.

Aaqqiissutissatut siunnersuut  – suliatigut naliliineq
Sanarfinermut Avatangiisinullu Ingerlatsivimmit naliliineq naapertorlugu, Entreprenørdalip 
illoqarfiup ilaatut inissiaqarfittullu illoqarfiup qeqqanut qanittuusumi tamatigoortumik 
pilersinneqarnissaa periarfissatsialaasoq. Sanaartorfissat atorneqarnissaat eqqarsaatigalugit 
pilersaarummi eqaatsuunissaq ilanngunneqarsimasoq pitsaasuuvoq, taamaammat illunik piginnittut 
nunaminertanillu atukkerneqarsimasut immikkoortumi inerisaasinnaanngorlutik. 

Illoqarfiup ilaani illut qanoq misigisassarsiorfigineqarsinnaanersut pillugit pitsaassusiuvoq. 
Pingaartumik init alliit illoqarfiup qeqqatut atorneqarnissaa pingaartinneqarpoq, kiisalu illut 
illuliortaatsikkut illoqarfiup ilaanik uummaarissisitsissapput nuannersumillu 
aqqusaartorfiusassalluni. Aammattaaq nutaamik illuliornikkut illoqarfimmi eqikkaanermik 
suliaqartoqarnera, taamaalilluni aamma nunap ilusaanut nunataanullu naleqqupput, kiisalu 
illoqarfiup ilaanut attuumassuteqartumik sinerissamullu qanittumik sukisaarsarfittaqarnissaanut 
periarfissaqassalluni.

Aningaasaqarnikkut sulisoqarnikkullu naliliinerit 



Kommunimut pilersaarummut tapiliussamik siunnersuusiorneq aningaasatigut 
kinguneqartitsissanngilaq.

Inatsisitigut tunngavissaq allakkallu tunngaviusumik uppernarsaatitallit 
Kommunimut pilersaarummut tapiliussatut siunnersuut tullinnguuttut uku tunngavigalugit 
suliarineqarpoq:

 Pilersaarusiorneq aamma nunaminertat atorneqartarneri pillugit Inatsisartut inatsisaat nr. 
17, 17. november 2010-imeersoq (Pilersaarusiornermut inatsit).

 Pilersaarusiornermut qinnuteqarnermut atatillugu misissugassat, una naapertorlugu, 
Pilersaarusiorneq aamma nunaminertat atorneqartarneri pillugit Inatsisartut inatsisaata 
allanngortinneqarneranik Inatsisartut inatsisaat nr. 34, 9. december 2015 (Nuna 
tamakkerlugu pilersaarusiornermut nalunaarusiaq, nunaminertanik inniminniisarneq, 
atuisinnaanermut killigititamik sivitsuisinnaanermut periarfissaq, utaqqisunik 
allattorsimaffiup saqqummiunneqarnissaa, pilersaarusiornermut- nunaminertamillu 
atuisinnaanermut atatillugu naammagittaalliortarfiup allallu atorunnaarsinneqarnissaat.

 Kommunimut pilersaarut digitaliusoq www.sermersooq2028.gl 

Ingerlariaqqinnissaq
Pilersaarut pillugu siunnersuut tamanut tusarniaassutigineqassaaq piffissami 21.06.2017 – 
16.08.2017.    

Tusarniaassummut akissuteqarnissamut killiliussaq qaangiuppat pilersaarutissatut siunnersuut, 
akerliussutit takkussimasut ingerlatsivimmi nalilersorneqareerpata ingerlariaqqinnissamullu 
inassuteqaateqartoqareerpat, Sanarfinermut Avatangiisinullu aamma Aningaasaqarnermut 
Ataatsimiititani kiisalu Kommunalbestyrelsimi inaarutaasumik akuerineqartussanngorlugu 
taakkununnga nassiunneqassaaq. 

Inaarutaasumik pilersaarut tamanit pissarsiarineqarsinnaalissaaq ilaatigut kommunip nittartagaanut 
ikkunneqarluni aammalu kommunimut pilersaarut pillugu nittartakkamut www.sermersooq2028.gl 

Aningaasaqarnermut Allatseqarfimmit oqaaseqaatit 
Aningaasaqarnermut Allatseqarfimmit qulaani suliamik saqqummiussinerit innersuussutigai 
erseqqissaatigalugulu suliaq kommunip illoqarfik pillugu periusissiorneranut naapertuuttuusoq.

Innuttaasunik peqataatitsineq/attaveqaqatigiinneq
Kommunimut pilersaarummut tapiliussaq sapaatit-akunnerini arfineq pingasuni tamanut 
tusarniaassutigineqassaaq, tamannalu najukkami nalunaarutigineqarlunilu kommunip 
tusarniaanermut quppersagaatigut allagarsiissutigineqassaaq. Pilersaarutissatut siunnersuutip 
suliarineqarnerani immikkoortumi illunik piginnittut nunaminertanillu atukkerneqarsimasut 
peqataatinneqarput. Tusarniaanerup nalaani soqutigisaqaqatigiit pisariaqarpat 
ataatsimeeqatigineqassapput. 

Oqaaseqaatigineqartut allat
Soqanngilaq.

Ilanngussaq

1. Siunnersuut uunga kommunimut pilersaarummut tapiliussaq 1C6-1, Entreprenørdalen, 
Nuuk

2. Oqaaseqaatit
3. KPT

http://www.sermersooq2028.gl/
http://www.sermersooq2028.gl/


Punkt 05C: Kommunimut pilersaarummut tapiliussaq 2C3-1

Beslutning

Inassuteqaatit akuerineqarput.

Bilag

FORSLAG TIL KOMMUNEPLANTILLÆG_2C3-1_m_bilag_KAL_reduceret.pdf



05C Talittarfiup saava inissiallu, Iggiaata avannaatungaani, Nuussuaq 
pillugu Kommunimut pilersaarummut tapiliussaq 2C3-1-itut siunnersuut
Pilersaarusiorneq pillugu inatsit nutaaq naapertorlugu pilersaarutissatut qinnuteqaat 
tunngavigalugu siunnersuutigineqartoq

Aalajangiiffigisassaq
J.nr.: 16.03.01.01
Sagsnummer: 16.03.01.01-P16-5-17
Sanarfinermut Avatangiisinullu Ingerlatsivik – pisortaq Mike Jakob Kristiansen/mjkr

Suliassamik eqikkaaneq
Talittarfiup saava inissiallu, Iggiaata avannaatungaani, Nuussuaq pillugu Kommunimut 
pilersaarummut tapiliussaq 2C3-1-itut siunnersuut matumuuna Sanarfinermut Avatangiisinullu 
Ingerlatsivimmit saqqummiunneqarpoq.

Kommunimut pilersaarummut tapiliussassatut siunnersuut Nuussuarmi Inissiat, Talittarfiup saava 
atortorissaarutillu pilersaarutitut qinnutigineqarneri pilersaarusiorneq pillugu inatsisissatut 
allannguut 01/01-2016-imeersoq naapertorlugu 14/06-2016-imi kommunalbestyrelsimit 
akuersissutigineqartoq tunngavigalugit suliarineqarpoq.

Siunnersuut naapertorlugu sineriammi pisuinnaat aqqutiliorneratigut sukisaarsarfittullu 
neqerooruteqalernikkut illoqarfiup innuttaanut iluaqutissanik sukisaarsarfissamik 
periarfissaqalissaaq. Inissiat quleriiaartut 80-it angullugit angissutsimikkut assigiinngitsunik 
piginnittoqarnikkullu assigiinngitsunit sanaartornissamut periarfissaqassaaq, kiisalu meeraaqqerivik 
meeqqeriviutigisup/sammisassaqartitsiviup/cafép sanaartorneqarnissai periarfissaallutik.

Nuussuarmi immamik avatangiiseqartup immikkoortup uummaarissiseqqinnissaanut siunnersuut 
kommunimit takorluukkamut pilersaarut naapertuuppoq. 

Inassuteqaat
Sanarfinermut Avatangiisinullu Ingerlatsivimmit makku Sanarfinermut Avatangiisinullu 
Ataatsimiititamut inassuteqaatigineqarput:  

Talittarfiup saava inissiallu, Iggiaata avannaatungaani, Nuussuaq pillugu Kommunimut -
pilersaarummut tapiliussaq 2C3-1-itut siunnersuut akuersissutigineqassasoq.
siunnersuut akuersissutigineqartoq Aningaasaqarnermut Inuussutissarsiornermullu -
Ataatsimiititamut nassiunneqaqqullugu sapaatit-akunnerini arfineq-pingasuni tamanut 
tusarniaassutigineqarnissaanik siunertaqarluni, aammalu 
Aningaasaqarnermut Inuussutissarsiornermullu Ataatsimiititamit tamatuma kingorna suliaq-
Kommunalbestyrelsimut ilisimatitsissutitut ingerlateqqinneqassasoq.

Suliassamik saqqummiussineq
Kommunalbestyrelsip 4. oktobari 2016-imi sap. ak. arfineq-pingasuni tusarniaassutigineqareersorlu 
ataatsimiinnermini aalajangerpaa Inissiat, Talittarfiup saava Atortorissaarutillu, Nuuk, Nuussuarmi 
pilersaarutip inaarutaasumik akuersissutigineqassasoq. Taamaalilluni pilersaarummut 
qinnuteqarnermut nunaminertamik ukiunut marlunnut sivisussusilikkamik inniminniisoqarpoq, 
piffissamilu tamatumani immikkoortoq pillugu kommunimut pilersaarummut 
tapiliussassaliortoqassalluni. Pilersaarutip inaarutaasumik Kommunalbestyrelsimit 
akuersissutigineqarnera tunngavigalugu, kommunimut pilersaarummut tapiliussassatut siunnersuut 
2C3-1 una suliarineqarpoq.



Kommunimut pilersaarummut tapiliussatut siunnersuut naapertorlugu immikkoortoq, immikkoortoq 
D-mit sukisaarsartarfittut angisuutut atorneqartussamit immikkoortoq C-mut nuunneqassaaq, 
taamaalilluni namminersorluni inuussutissarsiuteqalernissaq, kiffartuussilluni 
suliffeqarfeqalernissaq inissiaqalernissarlu periarfissaalerlutik.

Immikkoortoq tamarmi sineriakkut pisuinnaat aqqutaannit talittarfiullu saavanit 
ataqatigiisinneqassaaq, sukisaarsartarfittullu inerisarneqassalluni, illoqarfiullu innuttaanut 
assigiinngitsutigut sumiiffimmi periarfissanik pilersitsiviunissamik takutitsissalluni. Sineriakkut 
pisuinnaat aqqutaat assigiinngitsunik atortoqartinneqassaaq ataatsimut sukisaarsartarfiit 
pilersinneqarlutik, matumani umiatsianut quit, tummeqqat imaanut atasut, umiatsiat 
aqqarnissaannut amutsivik, kiisalu sammisassaqartitsinernut, pinnguartarfinnut sukisaarsarnernilu 
atortukujuit. Sineriakkut pisuinnarnut aqquteqalerneratigut atortut pioreersut nutaallu 
ataqatigiilissapput eqqaanilu illoqarfiup immikkoortuisa akornanni ataqatigiilerneq piulissalluni.

Kommunimut pilersaarummut tapiliussatut siunnersuut naapertorlugu, inissiat 80-it sanaartorfinnut 
sisamanut agguataakkat sanaartorneqarnissaat periarfissaalissaaq, taakkulu quleriit arfinillit 
tikillugit portussuseqalersinnaapput, inissiallu angissusaat piginnittuilu assigiinngitsuusinnaallutik. 
Aammattaaq sanaartorfissamik ataatsimik ilasisoqarpoq, tassanilu meeraaqqerivimmik 
meeqqeriviutigisumik/sammisassaqartitsivimmik/cafémik sanaartortoqarnissaa periarfissaassaaq 
kiisalu naluttarfiup Maliup allilerneqarnissaanut periarfissat ammaanneqarnissaannut 
nunaminertamik ilasisoqarluni.

Sanaartukkat ilusilersornerisigut talittarfiup saavata/kangerliumarngup tungaanut samminissat 
qulakkeerneqassapput sineriammilu pisuinnaat aqqutaannut nalinginnaasumik ilanngunneqarlutik 
ilaatigut inissialiat talittarfiullu saavata aamma/imaluunniit silami sammisassaqartitsinermi atortut 
killeqarfiisa suliarineqarnerisigut.

Aaqqiissutissatut siunnersuut  – suliatigut naliliineq                                                                                    
Illoqarfiup ilaatut atulernissaanut Sanarfinermut Avatangiisinullu Ingerlatsivimmit siunnersuut 
nalilerneqarpoq, immikkoortup illoqarfittut alliartornerani killeqarfiata nukittorsarneqarnera inuillu 
ataatsimoortarfissaattut pilersitsiviunissaa. 

Illoqarfiup immikkoortuatut inerisarlugu sanaartorfiunissaa pitsaasuuvoq. Sineriakkut pisuinnaat 
aqqutaatut siunnersuutigineqartoq pilerinartutut sukisaarsartarfittut ippoq, immikkoortumilu atortut 
pioreersut nutaalu ataatsimoortinneqalersutut illutik, taamaammat illoqarfiup immikkoortuata 
uummaarinnissaatalu kommunip illuliortaatsimut politikkimi allaqqasutut anguniagaanut 
naapertuulluarpoq. Aammattaaq sineriakkut pisuinnaat aqqutaat naluttarfiup Maliup eqqaani 
umiatsianut talittarfimmut atassuteqalissaaq. 

Sanarfinermut Avatangiisinullu Ingerlatsiviup naliliinera naapertorlugu, inissialiornikkut inissiat 
pitsaasut tunngavissarissaalissasut tamannalu inissialiornissamut pisortallu siunertaannut 
sanaartornissanut sanaartorfissatsialaavoq, ilaatigut sanaartukkat sineriakkullu pisuinnaat 
aqqutaasa/talittarfiup saavata akornanni killeqarfeqassalluni. Taamaalilluni sanaartorneq 
illoqarfimmik avatangiiseqarnissamut inerisaaqataavoq illoqarfiullu ilaa najugaqartut atuisullu allat 
atorluarsinnaalissallugu. 

Aningaasaqarnikkut sulisoqarnikkullu naliliinerit                                                                             
Kommunimut pilersaarummut tapiliussamik siunnersuusiorneq aningaasatigut 
kinguneqartitsissanngilaq.



Inatsisitigut tunngavissaq allakkallu tunngaviusumik uppernarsaatitallit                                         
Kommunimut pilersaarummut tapiliussatut siunnersuut tullinnguuttut uku tunngavigalugit 
suliarineqarpoq:

 Pilersaarusiorneq aamma nunaminertat atorneqartarneri pillugit Inatsisartut inatsisaat nr. 
17, 17. november 2010-imeersoq (Pilersaarusiornermut inatsit).

 Pilersaarusiornermut qinnuteqarnermut atatillugu misissugassat, una naapertorlugu, 
Pilersaarusiorneq aamma nunaminertat atorneqartarneri pillugit Inatsisartut inatsisaata 
allanngortinneqarneranik Inatsisartut inatsisaat nr. 34, 9. december 2015 (Nuna 
tamakkerlugu pilersaarusiornermut nalunaarusiaq, nunaminertanik inniminniisarneq, 
atuisinnaanermut killigititamik sivitsuisinnaanermut periarfissaq, utaqqisunik 
allattorsimaffiup saqqummiunneqarnissaa, pilersaarusiornermut- nunaminertamillu 
atuisinnaanermut atatillugu naammagittaalliortarfiup allallu atorunnaarsinneqarnissaa.

 Kommunimut pilersaarut digitaliusoq www.sermersooq2028.gl 

Ingerlariaqqinnissaq
Pilersaarut pillugu siunnersuut tamanut tusarniaassutigineqassaaq piffissami 21.06.2017 – 
16.08.2017.    

Aningaasaqarnermut Allatseqarfimmit oqaaseqaatit
Aningaasaqarnermut Allatseqarfimmit qulaani suliamik saqqummiussinerit innersuussutigai 
erseqqissaatigalugulu suliaq kommunip illoqarfik pillugu periusissiorneranut naapertuuttuusoq.
                                                                                                                                                                       
Innuttaasunik peqataatitsineq/attaveqaqatigiinneq
Kommunimut pilersaarummut tapiliussaq sapaatit-akunnerini arfineq pingasuni tamanut 
tusarniaassutigineqassaaq, tamannalu najukkami nalunaarutigineqarlunilu kommunip 
tusarniaanermut quppersagaatigut allagarsiissutigineqassaaq.

Oqaaseqaatigineqartut allat
Soqanngilaq. 

Ilanngussaq

1. Siunnersuut uunga kommunimut pilersaarummut tapiliussaq 2C3-1, Talittarfiup saava 
inissiallu, Iggiaata avannaatungaa, Nuussuaq

http://www.sermersooq2028.gl/


Punkt 05D: Kommuunimut pilersaarut tapiliussaq O8

Beslutning

Inassuteqaatit akuerineqarput.

Bilag

Bilag 1_kal.pdf

Bilag 2_kal.pdf

Bilag 3 FKPT_O8_ KAL.pdf



05D Kommunimut pilersaarummut tapiliussap, Nunaannaq O8, 
inaarutaasumik akuersissutigineqarnera
Silami takornariaqartitsinermi suliniutinut akuersissuteqarfiit

Aalajangiiffigisassaq  
J.nr: 16.04/O8 
Sanarfinermut Avatangiisinullu Ingerlatsivik – pisortaq Mike Jakob Kristiansen / mjkr

Suliassamik eqikkaaneq 
Kommunimut pilersaarummut tapiliussami immikkoortoq O8, Nunaannaq aammalu Tasiilap eqqaa 
sermersuullu ilaa annertooq pineqarpoq.  Immikkoortoq taanna pingaartumik sukisaarsarfittut 
susassaqarfittut atorneqarsinnaavoq aammalu Silami takornariaqartitsinermi suliniutinut 
akuersissuteqarfissatut immikkoortinneqarluni.  

Kommunimut pilersaarummut tapiliussaq Tunumi namminersorluni inuussutissarsiornerup 
ineriartortinneqarnissaanut kissaateqarnermut naapertuuppoq. Immikkoortoq annertooq 
qinnuteqarfissatut immikkoortinneqarneratigut sumiiffimmi sakkortuumik timersornerup 
ineriartortinneqarnera taassumalu inuussutissarsiutit malitaannik allanik soorlu namminersortut 
kiffartuussinerat takornariaqartitsinermilu ineriartortinneqarnissaq ikorfartussavaa.   

Inassuteqaat
Sanarfinermut Avatangiisinullu Ingerlatsiviup Sanarfinermut Avatangiisinullu Ataatsimiititamut 
inassuteqaatigaa:

- Siunnersuut Kommunimut pilersaarummut tapiliussaq, Nunaannaq O8, Silami
takornariaqartitsinermi suliniutinut akuersissuteqarfiit’ Sanarfinermut Avatangiisinullu 
Ataatsimiititamit inaarutaasumik akuersissutigineqassasoq
Siunnersuut Sanarfinermut Avatangiisinullu Ataatsimiititamit akuersissutigisaq, -
Aningaasaqarnermut Inuussutissarsiornermullu Ataatsimiititamut aammalu 
Kommunalbestyrelsimut akuerisassanngorlugu ingerlatinneqassasoq.  

Suliassamik saqqummiussineq  
Tasiilap eqqaani nunami annertuumik heliskiing atorlugu sisorarnermut akuersissutinut qinnuteqaat 
tiguneqarsimanera aallaavigalugu Kommunimut pilersaarummut tapiliussaq suliarineqarpoq.  

Kommunimut pilersaarummut tapiliussami immikkoortoq nutaaq O8 nunaannarmiittoq pineqarpoq.  
Immikkoortoq Tasiilap eqqaa sermersuullu ilaa annertooq, sineriammiit 180 km-it miss. 
isorartutigisoq pineqarpoq. Immikkoortoq taanna pingaartumik sukisaarsarfittut susassaqarfittut 
atorneqarsinnaavoq aammalu Silami takornariaqartitsinermi suliniutinut akuersissuteqarfissatut 
immikkoortinneqarluni.  

Kommunimut pilersaarummut tapiliussami assigiinngitsunik silami takornariaqartitsinermi 
sammisanut assigiinngitsunut tunisisoqarsinnaaneranik periarfissiisoqarpoq, soorlu 
qulimiguulimmiit sisorarneq ilanngullugu, skitouring, ujakkaarneq, aputisiutinik pisuuteqarluni 
pisuttuarneq, qimusserneq, qamuteralanneq, pisunneq, majuarneq qaqqasiornerlu, sikumut 
sermersuarmullu majuarneq, sikumi sermersuarmilu pisunneq il.il.Immikkoortumi sammisat 
pioreersut, soorlu sunngiffimmi angallammik angalaneq, qimusserneq il.il. kommunimut 
pilersaarummut tapiliussami killilersorneqannginnissaat pingaartinneqarpoq.

Kommunalbestyrelsip, siunnersuut Kommunimut pilersaarummut tapiliussaq, Nunaannaq O8, 
Silami takornariaqartitsinermi suliniutinut akuersissuteqarfiit, sapaatip-akunnerini arfineq-pingasuni, 



piffissami 1. februaari 2017 - 29. marsi 2017, tamanut tusarniaassutigaa. Piffissaq eqqorlugu 
marlunnik tusarniaanermut akissuteqartoqarpoq. Suliassamut saqqummiussinermi 
tusarniaanermut akissutit tamarmik ilanngunneqarput, taamaattorli pilersaarummut tapiliussamut 
tunngaviusumik allannguinissamut pissutissiinngilaq, ilanngussaq 1 aamma 2 takukkit. 

Aaqqiissutissatut siunnersuut  – suliatigut naliliineq
Kommunimut pilersaarummut tapiliussaq Tunumi namminersorluni inuussutissarsiornerup 
ineriartortinneqarnissaanut kissaateqarnermut naapertuuppoq. Immikkoortoq annertooq 
qinnuteqarfissatut immikkoortinneqarneratigut sumiiffimmi sakkortuumik timersornerup 
ineriartortinneqarnera taassumalu inuussutissarsiutit malitaannik allanik soorlu namminersortut 
kiffartuussinerat takornariaqartitsinermilu ineriartortinneqarnissaq ikorfartussavaa.   
Suliniummut akuersissummik tunisineq Naalakkersuiniit tunniunneqassaaq. 

Aningaasaqarnikkut sulisoqarnikkullu naliliinerit 
Aningaasaqarnermut Allatseqarfik oqaaseqaatissaqanngilaq

Inatsisitigut tunngavissaq allakkallu tunngaviusumik uppernarsaatitallit 
Kommunimut pilersaarummut tapiliussassatut siunnersuut uku tunngavigalugit suliarineqarpoq:

 Pilersaarusiorneq aamma nunaminertat atorneqartarneri pillugit Inatsisartut inatsisaat nr. 
17, 17. november 2010-imeersoq (Pilersaarusiornermut inatsit).

 Sumiiffinni nunami aalajangersimasuni takornariartitsinermut akuersissuteqartarnissaq 
pillugu Inatsisartut inatsisaat nr. 19, 3. december 2012-meersoq.

 Kommunimut pilersaarut digitaliusoq • www.sermersooq2024.gl/ 
www.sermersooq2028.gl

Ingerlariaqqinnissaq
Pilersaarut Kommunalbestyrelsimit inaarutaasumik akuersissutigineqareerpat tamanut 
nalunaarutigineqassaaq.

Inatsisartut inatsisaat nr. 17 § 25, imm. 4 malillugu piffissaliussaq sap. ak. aqqaneq-marlunnik 
sivisussuseqarpoq, taannalu maleruarneqassaaq kommunalbestyrelsimit pilersaarutip tamanut 
nalunaarutigineqarnissaanut inaarutaasumik akuersissutigineqarneraniit.

Inatsisartut inatsisaat  nr. 17 § 25 , imm. 2 naapertorlugu kommunimit kommunimut pilersaarutip 
tamanut saqqummiunneqartoq attuumassuteqartunut pisortanut oqartussanut kiisalu 
Namminersorlutik Oqartussani naalakkersuisunullu, taakkulu ataaniittunut, nassiunneqassaaq.

Inaarutaasumik pilersaarut kikkunnit tamanit takuneqarsinnaasariaqarpoq, ilaatigut kommunip 
nittartagaani 
www.sermersooq.gl/

Aningaasaqarnermut Allatseqarfimmit oqaaseqaatit 
Oqaaseqaatinik aallertoqarsimanngilaq. 

Innuttaasunik peqataatitsineq/attaveqaqatigiinneq
Pilersaarummut tapiliussamut siunnersuut sapaatit-akunnerini arfineq-pingasuni tamanut 
tusarniaassutigineqarpat, tamatumalu kingorna piffissaq eqqorlugu marlunnik tusarniaassummut 
akissuteqartoqarluni. 

Ingerlatsivinnit allanit oqaaseqaatit
Soqanngilaq. 

http://www.sermersooq2024.gl/
http://www.sermersooq2028.gl/
http://www.sermersooq.gl/


Ilanngussaq
1. Akerliliissutinik suliaqarneq
2. Akerliliissutit:
3. Kommunimut pilersaarummut tapiliussaq O8, Silami takornariaqartitsinermi suliniutinut 

akuersissuteqarfiit 



Punkt 05E: Nunaminertat inuussutissarsiornermut atugassapioreersup
pioreersup immikkoortunngorlugit avinniarneqarnera

Beslutning

Suliaq tusaatissatut tinguneqarput aammalu Aningaasaqarnermut Inuussutissaqarbermullu Ataatsimiititamut
ilisimatitsissutitut ingerlateqqinneqarluni.

Bilag

TAS 3B30 BILAG Orienteringspunkt Maj 2017.pdf



05E Nunaminertat inuussutissarsionermut atugassat pioreersup 
immikkoortunngorlugit avinniarneqarnera 

Ilisimatitsissut 
J.nr.: 18.01/ 30B3
Sanarfinermut Avatangiisinullu Ingerlatsivik – pisortaq Mike J. Kristiansen/mjkr  

Suliassamik eqikkaaneq
Tasiilami nunaminertanik inuussutissarsionermut atugassanik pisariaqartitsineq taperserumallugu 
Nunaminertanut sanaartukkanullu oqartussaqarfiup nunaminertat sisamat periarfissiissutitut 
saqqummiunniarpai. Tamatumunnga piukkuneqarpoq nunaminertaq inuussutissarsiornermut 
atugassiissutaareersoq. Taanna sisamanngorlugu agguarneqassaaq. 

Inassuteqaat
Sanarfinermut Avatangiisinullu Ingerlatsiviup Sanarfinermut Avatangiisinullu Ataatsimiititamut 
inassutigaa:

- ilisimatitsissut tusaatissatut tiguneqassasoq
ataatsimiitsitaliap ilisimatitsissut aningaasaqarnermut ataatsimiitsitaliamut -
ingerlateqqissagaa.  

Suliassamik saqqummiussineq 
Tasiilami nunaminertanik inuussutissarsionermut atugassanik pisariaqartitsineq taperserumallugu 
Nunaminertanut sanaartukkanullu oqartussaqarfiup nunaminertat sisamat 30 B 3-miittut 
periarfissiissutitut saqqummiunniarpai.
Ingerlatsivik piumasaqaatitalimmik pilersaaruteqarpoq. Nunaminertat pineqartut 
atugassiissutigineqarnissaanut piumasaqaatit makku ilanngunneqassapput. 

 Suliffeqarfiit pujoralatsitsisut tamaaniissanngillat.
 Nunaminertat ungaluugalersorneqassapput.
 Nunaminertat 25 – 50 % tikillugu sanaartorfigineqarnissaat piumasaqaataavoq. 
 Containerit marluk qaleriisinneqarsinnaassapput, taakkualu isumannaatsumik 

aaliangersorneqassapput. 
 Containerit qaavi iliooraavigineqassanngillat. 
 Kommunip kuuffeqarnermut atortuinut attavilerneqarnissaq piumasaqaataavoq.
 Nunaminertat taseqqertarnissaat kussiornikkut pinaveersaartinneqassaaq. 

Aaqqiissutissatut siunnersuut – suliatigut naliliineq
Ingerlatsiviup naatsorsuutigivaa nunaminertanik pilerinarsaanikkut, illoqarfimmi 
inuussutissarsiorneq iluaqutaasussamik taperserneqassasoq.  
 
Aningaasatigut sulisoqarnikkullu naliliinerit
Nunaminertanik atugassinneqartut nammineerlutik sanaartorfissat piareersartusaammatigit, 
kommuni aningaasartuuteqassanngilaq.  

Inatsisitigut tunngavissaq allakkallu tunngaviusumik uppernarsaatitallit
Kommunimut pilersaarut 30B3, “Eqqaavimmut”, Tasiilaq. Sermersooq 2028.

Ingerlariaqqinnissaq 
Aningaasaqarnermut ataatsimiitsitaliaq ilisimatinneqassaaq, tamatumalu kingorna avammut 
nalunaarutigineqassalluni.  



Aningaasaqarnermut allatseqarfimmit oqaaseqaatit
Aningaasaqarnermut allatseqarfimmiit oqaaseqaateqanngilaq.

Oqaaseqaatigineqartut allat
Soqanngilaq.

Ilanngussat
1. Kommunimut pilersaarut B2 B3 E9 ( Marts 1999 )
2. Kommunimut pilersaarut  30 B 3 ( Sermersooq 2028 )
3. Nunaminertat agguarneqarnissaanut pilersaarut. 



Punkt 05F: Nuummi B-817-ip Inspektørbakkenimiittup
allanngutsaalisaanerata atorunnaarsinneqarnissaa

Beslutning

Inassuteqaatit akuerineqarput.

Bilag

Registrering_kal.pdf



05F Nuummi B-817-ip Inspektørbakkenimiittup allanngutsaalisaanerata 
atorunnaarsinneqarnissaa

Aalajangiiffigisassaq 
J.nr.: 06.03 
Ingerlatsivik - pisortaq Mike J. Kristiansen/mjkr 

Suliassamik eqikkaaneq 
Nuummi B-817-ip Inspektørbakken 33-miittup allanngutsaalisaanerata 
atorunnaarsinneqarnissaanut matumuuna akuersissutigisassanngorlugu Sanarfinermut 
Avatangiisinullu Ingerlatsivimmit saqqummiunneqarpoq.

Ingerlatsivimmit erseqqissaatigineqarpoq atorunnaarsitsinissamut 
qinnuteqartoqareersimagaluartoq, suliarli suli naammassineqanngimmat, Namminersorlutik 
Oqartussani Nuna tamakkerlugu pilersaarusiornermut immikkoortortaqarfik Nunattalu 
Katersugaasivia suleqatigalugit suliap ingerlanneqarnissaanut nutaamik 
isumaqatigiissusiortoqarnissaa qinnutigineqarpoq.
Suliaq pingaaruteqartuuvoq pissutigalugu siunissami allanngutsaalisaasunik 
atorunnaarsitsisarnissamut tunngavissaqalissammat.

Siunnersuut attuumassuteqartunut sapaatip akunnerini marlunni 
tusarniutigisassanngortinneqarpoq, soqutigisaqaqatigiinni ukuusuni:

 Nunatta Katersugaasivia
 Nuna tamakkerlugu Pilersaarusiornermut Immikkoortortaqarfik
 Kultureqarnermut Naalakkersuisoqarfik
 Inuussutissarsiornermut Naalakkersuisoqarfik
 Visit Greenland
 Peqatigiiffik Eqqaamasat
 Najukkami oqaluttuarisaaneq pillugu Katersugaasivik.

Tusarniaanermi akissutinik tigusaqartoqarsimanngilaq.

Inassuteqaat 
Sanarfinermut Avatangiisinullu Ingerlatsivimmit makku Sanarfinermut Avatangiisinullu 
Ataatsimiititamut inassuteqaatigineqarput:  

 B-817-ip allanngutsaalisaanerata atorunnaarsinneqarnissaa akuersissutigineqassasoq 
 siunnersuut akuerisaq ilisimatitsissutitut Aningaasaqarnermut Inuussutissarsiornermullu 

Ataatsimiititamut Kommunalbestyrelsimullu ingerlateqqinneqassasoq

Suliassamik saqqummiussineq  
Najukkami pilersaarut 1.28-mi Inspektørbakken 20. juuli 1992-imi akuersissutigineqartumi ima 
allaqqasoqarpoq 
”… Kalaallit Nunaata Katersugaasiviata B-817 allanngutsaalisassatut nalunaarsoreersimavaa.”
Aamma illu Nuuk pillugu allaaserineqarpoq; Illut eriagisariallit illoqarfiullu ilaani 
allanngutsaaliugassat, allaaserineqartoq (De Gule Bynotater) Namminersornerullutik Oqartussanit 
1990-imi saqqummiunneqartoq. Maani illumi taaneqarsimapput ima oqaasertaqarlutik: ”Andre 
velbevarede selvbyggerhuse er B-821 og B-817.”
Oqaaseqatigiit taakku tunngavigalugit illu Pilersaarut 1.28-p suliarineqarneranut atatillugu 
allanngutsaaliugaasimassasoq naatsorsuutigineqarpoq. 



Ukioq 2012-imi illumik piginnittup allanngutsaaliugaanerata atorunnaarsinneqarnissaa 
qinnutigisimavaa, 2010-milu kommunimut pilersaarummut tapiliussaq 1A7-3-mut atatillugu 
tusarniaassummut piginnittoq akissuteqarsimalluni, kingornagullu tamanna 
atorunnaarsinneqarpoq. Saaffiginnissutigineqartoq suli aalajangiiffigineqanngimmat, 2016-ip 
naanerani piginnittoq illup allanngutsaalisaanerata atorunnaarsinnissaanut qinnuteqaqqippoq. 
Nunaminertanut Sanaartornermullu Oqartussaqarfiup apeqquteqaat Nuna tamakkerlugu 
pilersaarusiornermut immikkoortortaqarfimmut Nunattalu Katersugaasivianut ingerlateqqippaa, 
akerliliisoqanngimmat, atorunnaarsitsinissamut inassuteqaat matumani tunngavilersorneqarpoq:

Illup kulturikkut kingornussassartai eqqarsaatigalugit illu sutigut naleqartitai pineqarnersut 
takuneqarsinnaanngilaq aammalu sooq allanngutsaalinissaa pingaaruteqartuunersoq. 
Taamaattumik maanna oqaatigineqarsinnaanngilaq naleqartitat suut tunngavigalugit illu 
nalilersussallugu. 
Maannakkut qanoq innera tunngavigalugu nassuiaasiornissaq taamaallaat periarfissaavoq, 
aammalu naleqartitat ilanngullugit – ilanngussatut nassiunneqartoq takuuk, tassani illup 
kommunimit nalunaarsornera nalilersorneralu takuneqarsinnaapput. 

Illumik nalunaarsuisimaneq tunngavigalugu, Illoqarfimmik Inerisaavimmmit nalilerneqarpoq illu 
soqutiginartuusoq, illu nammineq sanaajugami, taamaattorli kusanarnerpaarsuunani ullumikkullu 
qanoq innera ajungaarmat allanngutsaaliugassatut inissisimatinneqarsinnaanani.

Qulaani allaaserineqartoq tunngavigalugu Illoqarfimmik Inerisaaviup Sanarfinermut Avatangiisinullu 
Ataatsimiititamut inassuteqaatigaa illup allanngutsaaliugassatut inissisimanera 
atorunnaarseqqullugu.

Aaqqiissutissatut siunnersuut  – suliatigut naliliineq
Sanarfinermut Avatangiisinullu Ingerlatsivimmit naliliineq naapertorlugu, allanngutsaaliuinerup 
atorunnaarsinneqarnerata sumiiffiup eqqaa ajorseriartikkunnanngikkaa, pingaartumik 
allanngutsaaliukkat sanaartukkallu nutaat akornanniimmat, taamaattumik eqqaani avatangiisaanut 
naleqqussarnerussaaq (Kommunekkaartumik pilersaarusiornermi allanngutsaaliuisussaanermik 
nakkutiginnittussaaneq pillugu Namminersorlutik Oqartussat nalunaarutaat nr. 31, 30. oktober 
1991-imeersumi § 3) naapertorlugu.

Aningaasaqarnikkut sulisoqarnikkullu naliliinerit 
Allanngutsaalisaanerup atorunnaarsinneqarnera aningaasaqarnikkut kinguneqassanngilaq.  

Inatsisitigut tunngavissaq allakkallu tunngaviusumik uppernarsaatitallit 
Allanngutsaalisaasup atorunnaarsinneqarnissaanut siunnersuut makku tunngavigalugit 
suliarineqarpoq:

 Pilersaarusiorneq aamma nunaminertat atorneqartarneri pillugit Inatsisartut inatsisaat nr. 
17, 17. november 2010-imeersoq (Pilersaarusiornermut inatsit).

 Kommunimut pilersaarut digitaliusoq www.sermersooq2024.gl 
 Sumiiffik qalipaatigissunik illulik 
 Kommunini pilersaarusiornermi eriagisassatut eqqarsaatigineqartussat 

isumagineqartarnerat pillugu Namminersornerullutik Oqartussat nalunaarutaat nr. 31, 30. 
oktober 1991-imeersoq

Ingerlariaqqinnissaq
Sanarfinermut Avatangiisinullu Ataatsimiititap illup allanngutsaalisaanerata 
atorunnaarsinneqarnissaa akuersissutigereerpagu Aningaasaqarnermut Ataatsimiititamut 
kingornalu Kommunalbestyrelsimut ilisimatitsissutitut ingerlateqqinneqassaaq.

http://www.sermersooq2024.gl/


Inaarutaasumik aalajangiussaq Namminersorlutik Oqartussat Nuna tamakkerlugu 
pilersaarusiornermut immikkoortortaqarfianut nassiunneqassaaq, tamatumalu kingorna Nuummi 
illut allanngutsaalisat pillugit allassimaffik nutartissavaat kiisalu Nunatta Katersugaasivianut 
nalinginnaasumik ilisimatitsissutitut.

Aningaasaqarnermut Allatseqarfimmit oqaaseqaatit 
Aningaasaqarnermut Allatsteqarfik oqaaseqaatissaqanngilaq.

Innuttaasunik peqataatitsineq/attaveqaqatigiinneq
Suliap ingerlannera suliarlu pillugit illumik piginnittoq ingerlatsivillu qanimut attaveqatigiittarput.
 
Oqaaseqaatigineqartut allat
Soqanngilaq.

Ilanngussaq
1. B-817-ip nalunaarsornera



Punkt 05G: Sissakkut aqqusineeraq

Beslutning

Inassuteqaatit akuerineqarput.

Bilag

20170510 Kal.pdf



05G Sissakkut aqqusineeraq 
Nuup sissaanik misigisassat allanngorartut  

Aalajangiiffigisassaq     
J.nr.: 1804.09  
Sanarfinermut Avatangiisinullu Ingerlatsivik - pisortaq Mike J. Kristiansen / mikr  

Suliassamik eqikkaaneq   
Sissakkut aqqusineeraq Nuummi sissap assigiinngisitaartuusup tikikkuminarnissaanut 
innuttaasunut takornarissanullu iluaqutaassaaq.  
Immikkoortoq siulleq, tassa Nuummi illoqarfiup nutaanngitsortaanit ”Nuutoqamiit” illoqarfiup 
kujammut kitaatungaani nuugajuttap ”Saqqarliit” tungaanut innaarsuk atuarlugu qisummik 
sanaamik ikaartarfilerneqassaaq.  Ikaartarfik sukisaarsaarfissanik nittartaassiffissanillu 
periarfissaqarluassaaq, Nuummilu innuttaasut takornarissallu kikkulluunniit qasujaallisarfigalugulu 
silami sammisassanut periarfissaqarluassapput. 

Inassuteqaat 
Sanarfinermut Avatangiisinullu Ingerlatsiviup Sanarfinermut Avatangiisinullu Ataatsimiititamut 
inassuteqaatigaa:  

- atortussaq sissakkut aqqusineeraliornissamut najoqqutassamut ilusissamullu 
tunngavissaasoq – immikkoortoq siulleq kiisalu 2018-imut 2019-imullu aningaasartai 2017-
imut siumoortunngortinneqarnissaat akuersissutigineqassasut, aammalu 
suliaq Aningaasaqarnermut Inuussutissarsiornermullu Ataatsimiititamut -
aalajangigassanngorlugu kingornagullu Kommunalbestyrelsimut ilisimatitsissutitut 
ingerlateqqinneqassasoq.  

Suliassamik saqqummiussineq   
Kommunimut pilersaarummi Sermersooq2024-mi sissami aqqusineeraq qitiutinneqarpoq aamma 
suliniutip Nuummi nunaminertat sukisaarsartarfiit pillugit periusissani pingaarnerit ilaattut 
ilanngunneqarnissaa politikkikkut akuerisaavoq.  
Sissakkut aqqusineeraliornissami siunertaavoq, Nuummi innuttaasut takornarissallu sissaq 
atuarlugu angalaarsinnaanngornissaat, taamaalillutillu Nuummi sissap assigiinngisitaartup 
alutornarluinnartup assissaqanngitsullu misigisinnaallugu.   

Sissakkut aqqusineeraq immikkoortunut 1-imiit 5-imut agguarlugu 2020-p tungaanut 
sanaartorneqassaaq.  Sissakkut aqqusineeqqami immikkoortup ilai annertunngitsumik 
atortulerneqassapput, sumiiffiillu ilaani tikikkuminarnerulersinniarlugit nunamik annertuumik 
allanngortiterineq pissalluni.  

Immikkoortoq siulleq – ”sissakkut aqqusineq kulturimut tunngassutilik 2017” 
Immikkoortoq siulleq, tassa ”Nuutoqamiit” illoqarfiup kujammut kitaatungaani nuugajuttap 
”Saqqarliit” tungaanut (Ilanngussaq 1 - immikkoortut 1-imiik 5-imut nunap assitaliornerat).  Aqqutaa 
misigisassaqarfissanngorlugu ilusilersugaavoq, pingaarnertullu najoqqutaassalluni innaarsuk 
atuarlugu nivingasuliatut ittumik ilusiligaanermigullu annertuuliaanngitsumik aqqusineeraqassalluni. 

Sissami aqqusineeqqap immikkoortuata siulliani qitiutinneqartut tassaapput:  
- Sissami tikinneqarsinnaasumik aqqusiornissaq 
- Meeqqanut, inuusuttunut utoqqarnullu pisuttuarfissaq naliitsumik misigisassartalik 
- Takornarianut pilerinartumik illoqarfimmik nittarsaassinermi atorneqarsinnaasumik pilersitsinissaq  
- Pitsorluttunut qasujaallisarlutillu arpattunut inissaqartitsinissaq  



- Nuummi inuit peqqinnerulernissaannut iluaqutaasussamik innuttaasut illoqarfiup qanittuani 
pissarsilluarnartumik qasujaallisarnissamut silamilu sammisassaqarnissamut 
avatangiisigissaarfiusumi pinngortitamiissinnaanissaannik periarfissaqartitsinissaq. 
- Isikkua atorluarsinnaaneralu eqqarsaatigilluarlugit ilusilerneqarlunilu sananeqassasoq. 

Kommuneqarfik Sermersuumi Illoqarfimmik inerisaavimmi sulisut siunnersortit avataaneersut 
suleqatigalugit sissami aqqusineerassap immikkoortuanut siullermut najoqqutassamik 
suliaqarnikuupput.  Aqqut taanna qaqqat sivinganeri pissutigalugit ullumikkut 
angallavigiuminaatsuuvoq, taamaattumillu Illoqarfimmik Inerisaaviup innersuussutigaa, 
innaarsummut tunngasumik qisummik sanaamik ikaartarfilerneqassasoq.  Aqqummi sumiiffinni 
aalajangersimasuni nasittarfiliortoqassaaq, tamakkunani pisuttuartut immamut isikkivilerlutik 
uninngaarsinnaassapput. (Ilanngussaq 2)  Sissakkut aqqusineeraq manissuussaaq, 
maniissinnersaalu majuartarfeqartinneqassalluni.  Uninngaarfissiat pitsorluttunut utoqqarnullu 
nasiffiusinnaapput. 
Aqqusineeraq qullilersugaassaaq, taamaalilluni qaammatini taarsisaleruttorfiini ukiukkullu 
aqqutigineqarsinnaalluni aamma aputaajarneqartassaaq. 

Sissakkut aqqusineeraq periarfissagissaartussaammat qulannanngilluinnartumik Nuuk Nunatta 
sinneranut aammali nunarsup sinneranut ussassaarutaalluartuussaaq.   Nuuk sinerissami 
illoqarfiuvoq, piffissanngorporlu tamanna naapertorlugu illoqarfik sukisaarsaarfissalersussallugu. 

Sissakkut aqqusineeqqamut atugassatut konto 7200305000-imut 8.000 t kr.-nit 
aningaasaliissutigineqarput, immikkoortut tallimaapput. Immikkoortut immikkut tamarmik 2.000 t 
kr.-nik aningaasaliiffiullutik.  
Sanarfinermut Avatangiisinullu Ingerlatsivik Nuutoqqamiit Saqqarliit tungaanut 
aqqutiliortitsinissamut qanoq naleqassanersoq missiliuummik suliaqarnikuuvoq, 6 million kr.-llu 
missaani akeqassaaq. Tamannalu pillugu Sanarfinermut Avatangiisinullu Ingerlatsivimmiit 
kissaatigineqarpoq, 2018-imut 2019-imullu aningaasat atugassat 2017-imut nuunneqassasut, 
taamaalilluni immikkoortoq siullermut 6 million kr.-t atugassanngorlugit. Immikkoortumi tassani 
aqqutiliaq akisunerpaassagunarpoq, tassanimi nunataa qattunertaqarmat, illoqarfimmullu 
qanittumiimmat tikikkuminartuutinneqarnissaa pisariaqarluinnarpoq.  Immikkoortorli 
qiterpasissumiinnera pillugu pingaaruteqartuuvoq.  

Aaqqiissutissatut siunnersuut  – suliatigut naliliineq 
Illoqarfimmik Inerisaaviup Sanarfinermut Avatangiisinullu Ataatsimiititamut inassuteqaatigaa:   

 sissakkut aqqusineeqqamut najoqqutassiaq ilusissaalu inaarutaasut 
akuersissutigineqassasut – immikkoortoq siulleq,  

 aningaasat 2018-imoortut 2017-imut nuunneqarnissaat akuersissutigineqassasoq 
 suliaq Aningaasaqarnermut Ataatsimiititamut tamatumalu kingorna Kommunalbestyrelsimut 

ilisimatitsissutitut ingerlateqqinneqassasoq. 

Aningaasaqarnikkut sulisoqarnikkullu naliliinerit  
Sissakkut aqqusineeqqamut najoqqutassaq pingaarneq tassaavoq immikkoortua siulleq, 
immikkoortummi sinnerinut aallarniutaasussaammat pingaarutilik. 
Ingerlatsiviup takorloorpaa, aqqusineeraliornissamut namminersortut aningaasaateqarfiillu 
aningaasaleeqataasinnaassasut. 
 
Inatsisitigut tunngavissaq allakkallu tunngaviusumik uppernarsaatitallit  
Pilersaarusiorneq aamma nunaminertat atorneqartarnerat pillugit Inatsisartut inatsisaat nr. 17, 17. 
november 2010-meersoq 
Sermersooq2028.gl 



Ingerlariaqqinnissaq 
Saqqummiussaliaq akuersissutigineqassappat, sanaartorneq 2017-imi aasakkut 
aallartinneqartussanngorlugu Sanarfinermut Avatangiisinullu Ingerlatsiviup 
suliariumannittussarsiuussinissamut tunngasut aallartissavai.  
Immikkoortup tullianut ilusissaanik suliaqarneq taamatulli aamma aallartinneqassaaq. 

Aningaasaqarnermut Allatseqarfimmit oqaaseqaatit  
Aningaasaqarnermut Allatseqarfik oqaaseqartinneqanngilaq 

Innuttaasunik peqataatitsineq/attaveqaqatigiinneq 
Kommunimut pilersaarummut tapiliussaq nr. 4 Illoqarfiup Sukisaarsaarfiinut Pilersaarut 
akuersissutigineqarpat, innuttaasut sissakkut aqqusineeraliassamut akerliliissuteqarnissamut 
periarfissaqartinneqarnikuupput.  Ilaatigut akerliliissutit akuersissutigineqarput, illuinnaallu 
qanippallaarunnaarlugit aqqutaa iluarsineqarnikuulluni.  

Illoqarfimmik Inerisaaviup immikkoortoq siullermut uunga atatillugu aqqusineeqqamut nalaani illumi 
piginnittut paasissutissiivigineqarnissaannut aggersarneqassapput, taakkuummatami suliassamut 
tassunga kalluarneqartutut misigisimasinnaasut.  

Oqaaseqaatigineqartut allat 
Soqanngilaq.

Ilanngussaq 
1. Sissakkut aqqusineeraq pillugu quppersagaq (nassuiaatit, nunap assinga, titartagartai, 

takusassiat.)   



Punkt 6: Oqaluuserisassat matoqqasut



Punkt 06A: Lukket



Punkt 06B: Lukket



Punkt 06C: Lukket



Punkt 06D: Lukket



Punkt 7: Taasariaqartut allat

Beslutning

Laura Taúnâjik: Laurap ingerlatsiviup susassaqarfiinik saqqummiiffigineqassanerutik paaserusuppaa.

- Pisortap paasissutissiissutigaa 13.juni 2017 ataatsimiinnermi ilaasortanut susassaqarfinnik ilisimatitsisoqarumaartoq.

Mala Høy-Kúko: Maluginiarsimavaa Nuummi aqqusinerni eqqagassaqaqisoq aammalu arsakoorfinnik amigaateqartoq.
Aammalu maluginiarsimavaa KNR-itoqqap eqqaani bussit unittarfiani utaqqisarfimmik illuaraqanngitsoq apeqqutigaalu
taakani illuaqqamik unittarfeqalersinnaanersoq apeqqutigalugu.

- Stabschefip nassuiaatigaa junip aallartinnerani upernaanerani silami eqqiaasoqartartoq.

- Pisortap ukiup tulliani arsakoorfinnut silamut ilioragassanut ukiormanna aningaasaliisoqarsinnaanersoq misissorusuppaa
aammalu ukioq manna tamanna pisinnaanngippat ukiup tulliani pilersaarutinut ilanngunneqarsinnaanera nassuiaatigaa.

- Stabschefip nassuiaatigaa Nuup bussiilu suleqatigiinneq nalilersoqqinneqarmat tassungalu atatillugu suliassap
inissisimanera nalilersoqqitassanut ilaassasoq.

Laura Táunâjik: Laurap maluginiarsimavaa Ittoqqortoormiini utoqqaat illuani assersuutigalugu igalaat amigaataasut.

- Pisortap nassuiaatigaa aningaasatigut pilersaarusiornermut tunngatillugu Ittoqqortoormiini nutaamik utoqqaat illuanik
amigaateqartoqarnera eqqumaffiginiarneqartoq.



Punkt 8: Oqaluuserisassat akuerineqarnerat

Beslutning

Imaqarniliaq akuerineqarpoq nal. 15:35

